
MÝVATN

Sveitarstjórn Skútustaðahrepps
4. fundur.
að Hlíða​vegi 6, 5. 9.  2002, kl. 13:30.

DAG​S​KRÁ:
1. Fundarsetning.

2. Launakjör vegna starfa í sveitarstjórn og nefndum.

3. Fundargerð bygginganefndar frá 21. ágúst.

4. Fundargerð umhverfisnefndar frá 3. sept.

5. Loftlínukerfi Skríns á Norðurlandi.

6. Fundargerð skólanefndar frá 22. ágúst og 4. sept.

7. Nafngift.  Gefa þarf þeim hluta þjóðvegar 87, sem hús standa við heiti.

8. Erindi landbúnaðarráðuneytis vegna reglugerðar um búfjáreftirlitssvæði og framkvæmd eftirlits.

9. Erindi Björgunarsveitarinnar Stefáns vegna fasteignagjalda o.fl.

10. Erindi íbúa á Helluvaði vegna breytinga á skólaakstri.

11. Samningur um Skjólbrekku.


Mættir:  Guðrún María Valgeirsdóttir, Jón Óskar Ferdinandsson, Kristján Stefánsson, Böðvar Pétusson. Birkir Fanndal Haraldsson var fjarverandi og ekki mætti varanaður í hans stað.

1. Fundarsetning.

Oddviti setti fund og lagði til að málum 8, 9 og 10 yrði bætt við boðaða dagskrá .  Jafnframt bætist fundargerð skólanefndar frá 4. sept. við dagskrárlið 6. Böðvar óskar eftir að ræða samning um Skjólbrekku sem 11. mál.

Samþykkt samhljóða.

2. Launakjör vegna starfa í sveitarstjórn og nefndum.

Á síðasta fundi lagði sveitarstjóri fram eftirfarandi tillögu um launakjör sveitarstjórnarmanna og fulltrúa i nefndum.  Afgreiðslu var frestað til þessa fundar.

“Sveitarstjórnarmenn fái í föst laun á mánuði kr. 25.000-  Oddviti fái tvöföld þau laun.  Varamenn sem sitja sveitarstjórnarfundi fái greiddar kr. 10.000- fyrir hvern setinn fund. 

Formenn nefnda fái kr. 6.000- fyrir hvern setinn fund.  Aðrir nefndarmenn fái kr. 3.000- fyrir setinn fund.  Varamenn í nefndum hafi sömu kjör.  

Laun taki þeim hækkunum sem kjarasamningar sveitarfélaga taki í framtíðinni.”

Tillagan samþykkt samhljóða og gildi frá upphafi kjörtímabils.

3. Fundargerð bygginganefndar frá 21. ágúst.

Sveitarstjórn Skútustaðahrepps samþykkir 1.lið fundargerðarinnar sem á við um Skútustaðahrepp.

4. Fundargerð umhverfisnefndar frá 3. sept.

Fundargerðin þarfnast ekki ályktunar við.

5. Loftlínukerfi Skríns á Norðurlandi.

Sveitarstjóra falið að ræða nánar við Skrín og vinna áfram að málinu og leggja gögn fyrir sveitarstjórn á næsta fundi.

6. Fundargerð skólanefndar frá 22. ágúst og 4. sept.

Fundargerð frá 22. ágúst.

2. liður:  Sveitarstjóra og skólastjóra falið að ganga frá ráðningarsamningum við Helenu Óladóttur og Brynju Ingólfsdóttur.

Aðrir liðir fundargerðarinnar þarfnast ekki ályktunar við, en fjallað verður um breytingar á skólaakstri undir 10. lið fundargerðarinnar.

Fundargerð frá 4. sept.

Skólanefnd samþykkti samhljóða þá tillögu um gjaldtöku í tónlstarskóla sem hér fer á eftir og mælist til að gjaldskráin taki þegar gildi.

	Teg náms
	100%
	20% afsl
	40% afsl
	60% afsl
	120%
	
	

	fullt nám
	  14.500     
	  11.600     
	    8.700     
	   5.800     
	  17.400     
	
	

	3/4 nám
	  12.325    
	    9.860    
	    7.395    
	   4.930     
	  14.790    
	
	

	1/2 nám
	   9.425     
	    7.540     
	    5.655    
	   3.770    
	  11.310     
	
	

	hljóðfæraleiga
	    2.500     
	
	
	
	
	
	

	Fullorðnir greiða 120% 
	
	
	
	
	
	

	
	
	
	
	
	
	
	

	Fjölskylduafsláttur:
	
	
	
	
	
	

	2. meðl. í fjölsk. fær 20% afsl
	
	
	
	
	

	3. meðl. í fjölsk. fær 40% afsl.
	
	
	
	
	

	4. meðl. í fjölsk. fær 60% afsl.
	
	
	
	
	

	Ekki er veittur afsl. af hljóðfæraleigu
	
	
	
	
	


Sveitarstjórn samþykkir tillöguna.

Annað í fundargerð skólanefndar þarfnast ekki ályktunar við.

7. Nafngift.  Gefa þarf þeim hluta þjóðvegar 87, sem hús standa við heiti.

Samþykkt að auglýsa eftir hugmyndum heimamanna um nafngift á veginum frá flugvallarafleggjara að þjóðvegi nr. 1 (Austurlandsvegi).
8. Erindi landbúnaðarráðuneytis vegna reglugerðar um búfjáreftirlitssvæði og framkvæmd eftirlits.

Í bréfi ráðuneytisins er óskað eftir athugasemdum við búfjáreftirlitssvæði, en gert er ráð fyrir að Þingeyjarsveit, Skútustaðahreppur og Aðaldalur verði eitt svæði.  Sveitarstjórn treystir sér ekki til að svara erindinu þar sem ekkert kemur fram um hvernig eftirliti verður háttað við breytingar.  Sveitarstjórn veltir hins vegar fyrir sér hvort ekki sé skynsamlegt að S-Þingeyjarsýsla austan Vaðlaheiðar verði eitt búfjáreftirlitssvæði ef á annað borð á að gera breytingar á.

9. Erindi Björgunarsveitarinnar Stefáns vegna fasteignagjalda o.fl.

Sveitarstjóra falið að afla frekari upplýsinga og leggja fyrir sveitarstjórn á næsta fundi.

10. Erindi íbúa á Helluvaði vegna breytinga á skólaakstri.

Eftirfarandi bréf hefur borist sveitarstjórn:

Helluvaði,

4. september 2002

Skútustaðahreppur

B/t Guðrún M Valgeirsdóttir

Hlíðarvegi

660 Mývatn


Varðandi skólaakstur.

     Við setningu grunnskólans var okkur, foreldrum barna á Helluvaði, gerð grein fyrir breytingu á skólaakstri sem eingöngu hefur áhrif á börn okkar á þann veg að skóla/vinnudagur þeirra lengist um að minnsta kosti hálfa klukkustund á dag.  Af þessari breytingu hafði einungis heyrst óstaðfestur orðrómur.

     Því viljum við fá svör við því hverjir taka þessar ákvarðanir og hverra hagsmunir eru hafðir að leiðarljósi.

     Með von um skjót og skýr svör.

Knútur Jónasson    (sign)

Brynja Ingólfsdóttir   (sign)

Ingólfur Jónasson   (sign)

Anna Dóra Snæbjörnsdóttir (sign)

Greinargerð sveitarstjóra:

Þegar undirritaður kom til starfa sem sveitarstjóri í Skútustaðahreppi hagaði þannig til um skólaakstur að bíll fór úr Baldursheimi um Helluvað og sunnan vatns að skóla. Annar bíll (einkabíll) fór frá Grímsstöðum og Hellu að skóla.  Á þeim tíma voru engir nemendur skólans búsettir milli Helluvaðs og Grímsstaða.  

Haustið 1998 urður breytingar á.  Þá hóf nemandi frá Vagnbrekku nám við skólann. Nauðsynlegt reyndist að gera breytingar á skipulagi akstursins þá.  Tekið var upp það fyrirkomulag að að bíll fór ú Baldursheimi um Helluvað og norðan vatns.  Annar bíll lagði upp frá Álftagerði.  Við þessar breytingar styttist tími margra nemenda í skólabíl verulega.  Skipting nemenda á akstursleiðum leyfði þetta fyrirkomulag sem allir voru sammála um að væri mjög til bóta.  Það réði jafnframt að kostnaður var innan þess ramma sem Jöfnunarsjóður sveitarfélaga leggur til skólaaksturs.  

Þegar farið var að huga að akstursmálum þess skólaárs sem nú er hafið, var m.a. lögð fram greinargerð um þessi mál á fundi skólanefndar í maí frá skólastjóra.  þeir skólanefndarmenn sem sátu fundinn og undirrituðu fundargerð voru eftirtaldir:  Þórdís G. Jónsdóttir, Stefán Stefánsson, Ellert Finnbogason, Ingólfur Jónasson og Dagbjört Bjarnadóttir.  Engar athugasemdir voru gerðar við áformað fyrirkomulag skólaaksturs.

Ljóst má vera að við fyrirkomulag skólaaksturs ber einkum að hafa þægindi notendanna í huga.  Jafnframt er málaflokknum ætlaður fjárhagsrammi sem einnig verður að hafa í huga.  Þessi tvö atriði hljóta að ráða mestu um framkvæmdina.  Jafnframt má ljóst vera að ekki er hægt um aldur og æfi að festa skipulag akstursins.  Fjöldi þeirra sem aksturinn nota er breytilegur frá ári til árs.  Þannig mun viðkomustöðum vegna skólaakstur á “suðurleið” hafa fjölgað um tvo örfáum dögum fyrir skólasetningu, þar sem nýir nemendur komu að skólanum.

Það er rangt sem fram kemur í bréfi foreldra á Helluvaði að breytingar á skólaasktri frá fyrar ári hafi “eingöngu áhrif á börn okkar...”  Þessar breytinga hafa væntanlega í för með sér að tími barna úr Baldursheimi og Gautlöndum í skólabílnum styttist eitthvað.  Því miður verður aldrei hægt að verða við ítrustu óskum allra í þessum efnum fremur en öðrum.  

Fyrirkomulag skólaaksturs hverju sinni hefur verið á hendi undirritaðs og skólastjóra hverju sinni.  jafnan hefur verið leitast við að kynna breytingar fyrir skólanefnd og var það gert 6. maí s.l. eins og að framan greinir.  Skipulag skólaaksturs og fyrirkomulag kennslu verður þó aldrei ákveðið í endanlegri mynd fyrr en ljóst er hversu margir nemendur eru við skólann og hvernig búsetu þeirra er háttað. Þær upplýsingar eru ekki endanlegar fyrr en daginn fyrir skólasetningu eins og dæmin sanna.

Hér eftir sem hingað til eru allar góðar ábendingar um fyrirkomulag allra rekstrarþátta sveitarfélagsins vel þegnar.  Á það við um skólaakstur sem annað.







Sigbjörn Gunnarsson,sveitarstj.

Sveitarstjórn samþykkir samhljóða að fela sveitarstjóra að svara bréfi íbúa á Helluvaði með þeirri greinargerð sem hér er að framan.

11. Samningur um Skjólbrekku.

Rætt var um samning um Skjólbrekku sem rennur út um komandi áramót.  Sveitarstjóri upplýsti að fundur yrði í húsnefnd Skjólbrekku í næstu viku og mundi nefndin í framhaldi þar af hefja viðræður við íþróttafélagið.

Rætt var um framtíð Skjólbrekku vítt og breytt.

Til kynningar:

Bréf  Samtaka herstöðvarandstæðinga um kjarnorkuvopnaluas sveitarfélög.

Ályktanir aðalfundar Eyþings 2002.







Fleira ekki gert.







Fundi slitið.

Guðrún María Valgeirsdóttir, 

Jón Óskar Ferdinandsson, Kristján Stefánsson, 

Böðvar Pétusson.

